
Policajac i otac napadnutih dječaka službenim pištoljem prijetio porodici
Belmina Čauševića (26)

Nakon što smo jučer objavili da je potvrđena optužnica protiv 26-godišnjeg Belmina Čauševića iz Bihaća zbog

krivičnog djela nasilničko ponašanje, danas nam se javila porodica Čaušević koji tvrde da je i njih napao policajac i

otac napadnutih dječaka.

Naime, Belmin Čaušević je uhapšen 20. decembra prošle godine nakon što je zatvorenom šakom udario u glavu 11-

godišnjeg i 13-godišnjeg dječaka. Udario ih je iz razloga što su dječaci bacali petarde.

Belmin (26) tukao dječake od 11 i 13 godina, optužen je za nasilničko ponašanje

Prema optužnici, jednog od njih udario je šakom u lijevu stranu lica i usne, usljed čega je dijete palo na tlo i nakratko

izgubio svijest. Drugog je potom udario šakom u potiljak, pritome im obojici psujući majku, govoreći kako im poznaje

očeve, da zna gdje žive, prijeteći da će im ubiti očeve.

Nakon ovog incidenta, kojeg porodica Čaušević ne opravdava, njima je prijetio otac dječaka (11 i 13) i službenik MUP-a USK

A.C.

Prema njihovim riječima, policajac A.C. je prema Čauševićima izvadio službeni pištolj, a za sve postoje i snimci.

“Policijski službenik A.C iz Bihaća, inače uposlenik MUP-a USK, 20. decembra u kasnim noćnim satima na javnoj površini

prijetio dvojici muškaraca pred dvoje malodobne djece (11 i 13 god), starijom ženom i trudnicom u 7. mjesecu trudnoće

vatrenim oružjem. Naime, policijski službenik je u 22 sata pred mnogobrojnim svjedocima izvadio svoj službeni pištolj i uz

povike: “Dođi ovamo, pucat ću!” uperio pistolj u dvojicu muškaraca. Djelatnik MUP-a USK okoristio se pozicijom i

službenim vatrenim oružjem da bi riješavao privatne probleme kao što je npr. puštanje maloljetnog djeteta vani u 22 h

navečer sa pirotehničkim sredstvima”, rekao je svjedok za Crnu Hroniku.

Tvrde i da je spomenuti službenik nastavio raditi na poziciji inspektora, jer su nadležni zaključili da “nema elemenata za

suspenziju”.

